
 
 
 
 

ᐃᓄᖕᓄᑦ ᑐᓴᖅᑎᑦᑎᔾᔪᑎ ᐋᓐᓂᐊᕕᖕᒥ 

ᐊᐃᕝᕙᒃᑕᐅᓚᐅᖅᑐᖅ ᖁᐱᕐᕈᖃᕐᓂᖓᓄᑦ ᑐᓴᖅᑎᑦᑎᔾᔪᑎ 

ᓴᓂᑭᓗᐊᕐᒥ 

ᓯᑎᐱᕆ 23, 2022 

ᓴᓂᑭᓗᐊᕐᒥ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᔪᒪᕗᑦ ᓴᓂᑭᓗᐊᕐᒥᐅᓂᒃ ᐊᐃᕝᕙᖕᒥ 

ᖃᐅᔨᓴᖅᑕᐅᔪᖃᓚᐅᕐᓂᖓᓂᒃ ᓯᑎᐱᕆ 19, 2022−ᒥ ᖁᐱᕐᕈᖃᕐᓂᖓᓂᒃ. ᓂᖀᑦ 

ᐊᒥᖅᑳᕈᑕᐅᑐᐃᓐᓇᕆᐊᓖᑦ ᖃᓂᑦᑐᓂ ᓄᓇᓕᖕᓂ. 

ᓂᕆᓯᒪᒍᕕᑦ ᐆᓯᒪᙱᑦᑐᒥᑦ ᐊᐃᕕᕕᓂᕐᒥᒃ, ᓈᕐᓗᑲᑕᒡᓗᑎᓪᓗ, ᓴᐅᓂᙳᑲᑕᒡᓗᑎᓪᓗ, 

ᐊᕿᑦᑐᖅᓱᕐᓗᑎᓪᓗ, ᐃᔩᒃᑭᒃ ᐳᓪᓕᕐᓗᑎᒃ, ᐊᐅᒪᔮᕐᓗᑎᑦ ᓄᑭᑭᓪᓗᑎᓪᓗ, ᖁᐱᕐᕈᓕᖕᒥᒃ 

ᐊᐃᑦᑐᖅᑕᐅᓯᒪᑐᐃᓐᓇᕆᐊᖃᖅᐳᑎᑦ.  

ᐃᓗᐊᖅᓴᐃᔨᓯ ᖃᐅᔨᑎᓐᓂᐊᖅᐸᓯᐅᒃ ᐆᓯᒪᙱᑦᑐᒥᒃ ᐊᐃᕕᒥᓂᖅᑐᓚᐅᕈᔅᓯ ᐅᕝᕙᓘᓐᓃᑦ 

ᐅᑯᓇᙵᑦ ᓇᓕᐊᖕᓂᑐᐃᓐᓇᖅ ᐋᓐᓂᐊᕈᑎᖃᕈᕕᑦ. 

ᖃᐅᔨᓴᖅᑕᐅᒃᑲᕐᓗᒍ ᐊᐃᕝᕙᑦᑕᐅᓯᒪᔪᖅ ᖃᓐᓂᒻᒪᒃᑐᖃᖁᓇᒍ ᖁᐱᕐᕈᓄᑦ ᐊᐃᕕᕐᒦᑦᑐᓄᑦ. 

ᓂᕆᔭᐅᓚᐅᙱᓐᓂᖓᓂ ᐊᐃᕝᕙᒃᑕᐅᔪᖅ, ᐊᐱᖅᑯᑎᒋᓗᒍ ᖃᐅᔨᓴᖅᑕᐅᓚᐅᕐᒪᖔᑦ. 

ᖁᐊᖅᓰᓗᓂ ᐅᕝᕙᓗᓃᑦ ᐃᒍᓇᖅᓰᓗᓂ ᓂᕿᒥᒃ ᖁᒪᖕᓂᑦ ᖁᐱᕆᓐᓇᖅᑐᓂᑦ 

ᑐᖁᑦᑎᔪᓐᓇᖏᒻᒪᑦ, ᖁᒪᐃᑦ ᑐᖁᔪᓐᓇᖅᑐᑦ ᑭᓯᐊᓂ ᓂᖀᑦ ᐆᑦᑎᓗᒋᑦ. 

ᐊᓯᕙᖅᑏᑦ ᓂᕿᖏᑦ ᖃᐅᔨᓴᖅᑕᐅᔪᑦ ᓴᐳᒻᔨᓯᒪᔪᑦ ᓄᓇᓕᖏᓐᓂᑦ. ᓇᓪᓕᐊᑐᐃᓐᓇᐃᑦ ᐊᐃᕖᑦ 

ᖁᐱᕐᕈᖃᕈᓐᓇᖅᑐᑦ. ᖃᐅᔨᓴᖅᑕᐅᑎᓪᓗᒍ ᓂᕿᖓ ᓇᓗᓇᐃᖅᓯᔪᓐᓇᖅᑐᖅ ᓂᕿᖓ 

ᐊᑦᑕᓇᖏᒃᑲᓗᐊᕐᒪᖔᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᐅᕆᔪᑦ ᓇᑯᕐᒦᖅᓱᑎᓪᓗ ᑕᐃᒃᑯᓇᖓ 

ᐊᓯᕙᖅᑎᓂᑦ ᖃᐅᔨᓴᖅᑕᐅᖁᔨᓂᖏᓐᓄᑦ ᐊᐃᕕᖅᑕᖏᓐᓂᑦ ᖁᐱᕐᕈᖃᕐᓂᕐᒧᑦ. 

ᐊᐱᖅᑯᑎᒃᓴᖃᕈᕕᑦ ᐃᓕᑦᑎᒃᑲᓐᓂᕈᒪᒍᕕᓪᓘᓐᓃᑦ ᐊᐃᕖᑦ ᖃᐅᔨᓴᖅᑕᐅᓂᖏᓐᓂᑦ, ᖃᐅᔨᒋᐊᕆᑦ 

ᐊᕙᑎᑦᑎᓐᓂᑦ ᐋᓐᓂᐊᖃᖕᓇᙱᑦᑐᓕᕆᔨᒧᑦ ᐅᕗᖓ 867-975-1163. 

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᑎᑦᓯᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

